
(Aansoek in terme van artikel 153 en 154 en 74) 

FORTUIN, R 

Lasgewinge vir in camera verhore behoort nie ligtelik gegee te word nie. Die ope hof beginsel, 
wat vervat word in artikel 36(3)(c) van die Grondwet, moet nie sonder meriete ongedaan gemaak 
word nie. Dit is egter 'n feit dat 'n lasgewing wat die effek sal he dat Staggie se identiteit openbaar 
mag word, 'n streep sal trek deur die Hof se vroeere bevele dat Staggie en sy vrou se identiteit 
beskerm moet word. 

Na aanhoor van betoe blyk dit dat daar 'n prakties uitvoerbare wyse is om die twee vorige getuies 
se identiteite te beskerm en terselfdertyd 

die grondwetlike beginsel tot die reg tot 'n ope hof te handhaaf. Gevolglik maak ek die volgende 
bevel: 

1. Die aansoek van die Staat in terme van artikel 153 van die Strafproseswet WORD VAN DIE 
HAND GEWYS. Die getuienis van Cockrell sal in 'n ope hof aangehoor word. Getuie Cockrell 
sowel as enige ander hofamptenaar word verbied om die identiteit van die vorige twee 
getuies op enige wyse te openbaar, asook enige besonderhede van die 
getuiebeskermingsprogram. Enige nie-nakoming van hierdie bevel deur enige amptenaar 
sal neerkom op minagting van die Hof met gepaardgaande gevolge. 

2. In terme van artikel 154 van die Strafproseswet mag geen informasie rakende die identiteit 
van die twee vorige getuies of besonderhede van die getuiebeskermingsprogram gepubliseer 
word nie. 

3. In terme van artikel 174(3) van Wet 21 van 1998, sal enige persoon wie enige informasie in 
stryd met hierdie bevel bekend maak, skuldig wees aan 'n misdryf. 

